
Annotatsiya. Maqolada VII asrning 30-40-yillaridan boshlab Jung‘or xonligida ijtimoiy-

iqtisodiy keskinlikning kuchayishi, tinimsiz urushlar va ularning davlatga ta’siri yoritilgan. 

Xususan, 1732-1752 yillar oralig‘ida xonlikning Rossiya imperiyasi, Qo‘qon xonligi, qozoq 

juzlari va boshqa qo‘shni davlatlar bilan olib borgan harbiy-siyosiy munosabatlari tahlil 

qilinadi. Urushlar davlat resurslarini tugatib, xalq xo‘jaligiga jiddiy zarar yetkazgan.  

Shuningdek, Rossiya bilan Jung‘or xonligi o‘rtasida ziddiyatli savdo-siyosiy 

munosabatlar ham kelib chiqqan. XVIII asrning 50-yillariga kelib, Jung‘or xonligi inqirozga 

uchrab, Sin imperiyasi tomonidan istilo qilina boshlagan. 

Kalit so’zlar: Jung‘or xonligi, Rossiya imperiyasi, Qo‘qon xonligi, Qozoq juzlari, 

Sirdaryo, Toshkent, Turkiston, Qalmoqlar, Sibir, Sin imperiyasi, Ijtimoiy-iqtisodiy inqiroz, 

Harbiy-siyosiy ziddiyatlar, Savdo-siyosat mojarolari. 

THE POLITICAL SITUATION IN CENTRAL ASIA ON THE EVE OF THE 

CONQUEST OF THE DZUNGAR KHANATE BY THE CHINESE (SIN) EMPIRE. 

Abstract. The article discusses the intensification of socio-economic tensions in the 

Dzungar Khanate from the 30s-40s of the 7th century, incessant wars and their impact on the 

state. In particular, the military-political relations of the khanate with the Russian Empire, the 

Kokand Khanate, the Kazakh zhuzes and other neighboring states between 1732 and 1752 are 

analyzed. The wars depleted state resources and caused serious damage to the national 

economy. Conflicting trade and political relations also arose between Russia and the Dzungar 

Khanate. By the 50s of the 18th century, the Dzungar Khanate was in crisis and began to be 

conquered by the Sin Empire. 

Keywords: Dzungar Khanate, Russian Empire, Kokand Khanate, Kazakh zhuzes, 

Syrdarya, Tashkent, Turkestan, Kalmyks, Siberia, Sin Empire, Socio-economic crisis, Military-

political conflicts, Trade-political conflicts. 

ПОЛИТИЧЕСКАЯ СИТУАЦИЯ В СРЕДНЕЙ АЗИИ НАКАНУНЕ 

ЗАВОЕВАНИЯ ДЖУНГАРСКОГО ХАНСТВА КИТАЙСКОЙ (СИНСКОЙ) 

ИМПЕРИЕЙ. 

Аннотация. В статье рассматривается усиление социально-экономической 

напряженности, постоянные войны и их влияние на государство в Джунгарском ханстве 

в 30-40-х годах VII века. В частности, анализируются военно-политические отношения 

ханства с Российской империей, Кокандским ханством, казахскими жузами и другими 

соседними государствами в 1732—1752 годах. Войны истощили государственные ресурсы 

и нанесли серьезный ущерб национальной экономике. Между Россией и Джунгарским 

ханством также возникли противоречивые торговые и политические отношения. К 

1850-м годам Джунгарское ханство находилось в кризисе и было завоевано империей 

Синь. 

Ключевые слова: Джунгарское ханство, Российская империя, Кокандское ханство, 

казахские жузы, Сырдарья, Ташкент, Туркестан, калмыки, Сибирь, Империя Син, 

Социально-экономический кризис, Военно-политические конфликты, Торгово-

политические конфликты. 

 

XVII asrning 30-40 yillaridan boshlab Jung‘or xonligida ijtimoiy-iqtisodiy munosabatlar 

keskinlashib, tinimsiz urushlar xonlikni og‘ir siyosiy va ma’naviy tushkunlikka olib kelgan.  

Natijada esa, davlatning iqtisodiy resurslari barcha yo‘nalishlarda kurash olib borishga 

еtmay qola boshlagan. Ammo, hukumron tabaqalar urushni ijtimoiy-iqtisodiy muammolarni hal 

qilish vositasi sifatida qaraganlar va tinimsiz urushlar davom ettirilgan. 1732 yilda Sirdaryoning 

yuqori oqimidagi Ketma Duba, 1723 va 1734 yil Toshkent, 1736-1738 yillarda qalmoqlar burut 

(XVII-XVIII asrlarda qirg‘izlar tarixiy adabiyotlarda shu nom bilan tilga olingan)lar, Oltoy 

uryanxaylari bilan, 1744 yilda yana brutlar bilan, 1748 yilda Pulanij  ulusi bilan, 1745-1746 

yillarda G‘arbiy Turkistonda Abdukarimbiy (Qo‘qon xoni 1733-1750 yy) degan knyaz bilan 

doimiy kurashlar olib borganlar. Toshkent, Turkiston, Inoq shaharlari ular hukumronligi ostida 

bo‘lgan58. Bu urushlar katta xarajatlardan tashqari inson resurslariga ham katta zarar keltirgan.  

Shuningdek, Jung‘or xonligiga nisbatan qo‘shi davlatlarning dushmanona munosabatini 

kuchayishiga sabab bo‘lgan. O‘sha vaqtdagi dunyoning yangi kuchayib kelayotgan yirik 

imperiyalaridan biri bo‘lgan Rossiya imperiyasi bilan Jung‘or xonligining munosabatlari goh 

ziddiyatli, goh do‘stona bo‘lganligini tarixiy adabiyotlardagi ma’lumotlar tasdiqlaydi. Jung‘or 

xonligining so‘nggi bora harbiy-siyosiy jihatdan ustunligi XVIII asrning 40-yillari o‘rtalarigacha 

bo‘lgan davrni o‘z ichiga oligan. Bu davrda faol tajovuzkor siyosat yuritgan xonlik qozoq 

juzlarini o‘ziga bo‘ynsundirishni boshlagan. Shuningdek, ular yashagan Yettisuv, Sharqiy 

Qozog‘iston hududlaridan qozoqlarni siqib chiqara boshlaganlar. 1741-1742 yillarda 

Jung‘orlarning O‘rta va Kichik juzga navbatdagi hujumi Rossiya imperiyasi aralashuvi bilan 

to‘xtatilgan59 . Ammo, tarixiy adabiyotlardagi ma’lumotlar bu borada bir-biriga zid keladi. G.E. 

Grumm-Grjimaylo ma’lumotlarida keltirilishicha, rasman qozoqlar Rossiya imperiyasining 

vassali bo‘lsalarda, 1742 yilda ulardan Jung‘or xonligi vassallari sifatida o‘lpon olishini 

tasdiqlashga majbur bo‘lgan60 . Qozoqlar masalasida 1744-1745 yillarda Oyratlar va Rossiya 

imperiyasi o‘rtasidagi ziddiyatli munosabatlar vujudga kelgan. Ushbu ziddiyatdan Rossiya 

imperiyasining aholi va ularni qo‘riqlovchi askarlari kam sonli bo‘lgan Sibir mintaqasi ayniqsa 

aziyat chekkan. Oyratlar Sibir shaharlariga, Ust-Kamenegorsk, Semipalatinsk qal’alari, 

Kolыvano-Voskresensk zavodi atrofida qo‘shin to‘plab Rossiya imperiyasiga tahdid qila 

boshlaganlar61 . Ikki o‘rtada urush xavfi vujudga kela boshlagan. Rossiya va Jung‘or xonligi 

o‘rtasidagi munosabatlarda Sibirda savdo qilish masalalarida ham ziddiyatlar kelib chiqa 

boshlagan bo‘lib, buning oqibatida Rossiya ma’murlari Sibirdagi buxoroliklarni temir bilan 

savdo qilishini ta’qiqlaganlar. Savdo ta’qiqlariga qarshi Jung‘or xoni o‘zining noroziligini 

bildirib 1750 yilda Sibir gubernatoriga elchi yuborgan . Ikki o‘rtada muammoli masalalar 

ko‘payib, o‘zaro munosabatlar keskinlashib borgan. Ikki davlat ham Sibir aholisidan yasoq 

(soliq) ola boshlagan. Tarixiy adabiyotlarda, Jung‘or xonligi 1752 yilga qadar Rossiyaga tobe 

bo‘lgan Janubiy Sibirdagi Barabin tatarlaridan ham o‘lpon-soliqlar yig‘ib olganligi bilan bog‘liq 

ma’lumotlar mavjud63. Bu ikki davlat o‘rtasidagi siyosiy-diplomatik aloqalarni ziddiyatli 

bo‘lishiga xizmat qilgan. Qozoqlarni o‘z vassallariga aylantirishdan tashqari Jung‘or feodallari 

Volgabo‘yiga ko‘chib ketgan qalmoqlarni Jung‘oriya va unga yaqin hududlarga ko‘chib kelishga 

chorlaganlar va birgalikda Sin imperiyasi, Markaziy Osiyodagi boshqa davlatlarga qarshi 

kurashnimo‘ljallaganlar. Galdan Boshoktu xon (1671-1697 yy) davrida Sin davlati bilan doimiy 

kurash jarayonida Volgabo‘yi qalmoqlari bilan Jung‘or xonligi o‘rtasidagi munosabatlar deyarli 

uzilib qolgan bo‘lib, Sevan-Rabdan (1697-1727 yy) davrida o‘zaro munosabatlar rivojlanib 

borgan64. Ayniqsa, Jung‘or xonligida inqiroz boshlanish arafasida xonlikning iqtisodiy va 

harbiy kuchi kamayib borayotganligini anglagan Galdan-Seren 1743-1745 yillarda Qalmoq 

xonligi malikasi Darma-Bala bilan bir necha bora qalmoqlarni Jung‘oriyaga qaytish masalasini 

muhokama qilib xabar almashgani tarixiy adabiyotlarda keltirib o‘tilgan65 . Bu vaqtda Qalmoq 

xonligining Rossiya imperiyasiga vassal bo‘lganligini inobatga olgan holda ikki o‘rtadagi 

vaziyat ziddiyatli bo‘lanligini anglash qiyin emas. Qozoq juzlari, Volgabo‘yi va Sibir 

hududlaridagi mojarolar Rossiya imperiyasi va Jung‘or xonligi o‘rtasida urush holatini keltirib 

chiqarishi mumkin edi. Urush kelib chiqmaganligining asosiy sababi uzoqqa cho‘zilgan imperiya 

chegaralarini mudofa qilish imkonini bo‘lmaganligi, Rossiya imperiyasining bu vaqtdagi 

siyosiy-harbiy nuqtai-nazardan еtarli ta’sir kuchiga ega bo‘lmaganligi hisoblangan. Chunki, 

Janubiy Sibir bo‘ylab 3 ming km chegarasida XVIII asrning 40-yillarida 8150 askari bor bo‘lgan 

xolos. 1750 yilda ularning soni 10 mingdan sal oshgan66 . Ikkinchi tomondan 1745 yilda 

Qo‘qon xoni Abdukarimbiyning Toshkent va Turkiston shaharlariga hujum qilib, dasht bilan 

savdoda muhim ahamiyatga ega bo‘lgan bu shaharlarni jung‘orlardan tortib olishi bo‘lgan.  

Bu jung‘orlarning Sirdaryo havzasidagi hukumronligiga zarba bo‘lib, ular katta qo‘shinni 

Kolыvano-Voskresensk zavodi hududidan olib Sirdaryo bo‘ylariga yurish uchun tashlashga 

majbur bo‘lganlar67 . O‘zaro munosabatlarning ziddiyatli bo‘lishi iqtisodiy aloqalarga ham ta’sir 

ko‘rsatgan. So‘nggi bora Rossiya ta’sirida bo‘lgan Semipalatinskdan so‘nggi savdo karvoni 

Jung‘oriyaga qarab 1752 yilning 27 oktyabrida yo‘lga chiqqan. Shundan so‘ng Rossiya bilan 

Jung‘oriya savdosi butunlay to‘xtab qolgan. Chunki, Jung‘or xonligida boshlanib ketgan siyosiy 

kurashlar jarayonida jung‘or feodallarining o‘zlari savdo karvonlarini talay boshlashlari bunga 

sabab bo‘lgan68 . XVIII asrning 50-yillarida Jung‘or xonligini qulash jarayoni tezlashib, taxt 

uchun kurashlar va Sin imperiyasi tomonidan Jung‘oriyani istilo qilish boshlangan. Ushbu 

murakkab vaziyatda Rossiya imperiyasi o‘z betarafligini saqlab qolishga harakat qilgan. 

Rossiya-Jung‘oriya diplomatik munosabatlarining so‘nggi davri (1745-1758 yy)da Rossiya 

gubernatorlarining Jung‘or xonligiga kelgan vakillarining xabarlari ultimatum tarzida bo‘lib, 

ruslarning razvedka xarakteridagi harakatlari kuchaygan69 . Shuningdek, Rossiya imperiyasi 

Jung‘or xonligining ichki kurashlari va Sin istilosi davrida zaiflashuvidan chegara muammosini 

bartaraf etib olishga harakat qilgan70 . Rossiya imperiyasi Sin istilosi va zulmidan qochgan 

Jung‘oriya aholisining asosiy qismini o‘z himoyasiga ham olganligi tarixiy ahamiyatga ega 

bo‘lib hisoblanadi. Sharqiy Turkiston hududi savdo-iqtisodiy munosabatlarda qulay hududda 

joylashgan bo‘lib, savdo karvonlari kesishgan muhim strategik ahamiyatga ega bo‘lgan. Sharqiy 

Turkistonda hukumronlik qilish uchun Xitoy va Jung‘or xonligi asosiy da’vogar davlatlar bo‘lib, 

Jung‘or xonligi o‘troq mintaqa va savdo bozorlariga ega bo‘lish orqali harbiy qudratini 

oshirishga umid bog‘lasa, Xitoy tomoni Jung‘orlarni harbiy-siyosiy qudratini kuchsizlantirish 

maqsadida ushbu mintaqaga da’vo qilgan. Aholi musulmon bo‘lgan Sharqiy Turkistonda XVI 

asr davomida naqshbandiya tariqati tarqalib, uning yangi oqimlari vujudga kelgan. Sharqiy 

Turkistonda naqshbandiya tariqati vakillari o‘zaro raqobatlashuvchi ikki guruhga Oqtog‘li va 

Qoratog‘li xo‘jalar71ga bo‘linib ketganlar. Oq va qora tog‘lik atamasining kelib, chiqishiga 

ularning bosh kiyimi rangi sabab bo‘lgan. Tog‘lik esa G‘arbiy Turkiston aholisi Sharqiy 

Turkiston aholisiga bergan umumiy nomi bo‘lib hisoblanishi xususidagi ma’lumotlarni Ch.Ch. 

Valixonov keltirib o‘tgan72 . Sharqiy Turkistondagi ijtimoiy-siyosiy harakatlarni XVI asrdan 

boshlab ushbu guruh еtakchilari ishtirokisiz tasavvur etib bo‘lmagan. Sharqiy Turkistonda 

Chig‘atoyxon avlodlarini hokimiyatdan chetlashtirib borib, xo‘jalar dunyoviy hokimiyatni ham 

bosib olganlar. Ayniqsa, Oqtog‘li xo‘jalardan bo‘lgan Oppoqxo‘ja73 1680 yilda Chig‘atoylardan 

bo‘lgan Ismoilxonni jung‘orlar yordamida taxtdan ag‘darib hokimiyatni to‘liq qo‘lga olgan74 . 

Offoqxo‘ja tomonidan hokimiyatni qo‘lga olinishida Tibetdagi lamaizm ruhoniylari va kofir 

jurg‘orlarning xizmatlari katta bo‘lganligi sababli oddiy aholi tomonidan qo‘llab-

quvvatlanmagan.  

Offoqxo‘ja xalq oldida kofirlarga xizmat qilmasligini isbotlashga harakat qilib, 

Ismoilxonning ukasi Muhammad Aminni taxtga o‘tqizgan va uni qalmoqlarga hujum qilishga 

ko‘ndirgan. Muhammad Amin75 Jung‘oriyaga hujum qilgandan so‘ng qilib qo‘ygan ishidan o‘zi 

ham qo‘rqib, toqqa qochib ketgan va o‘sha еrda hamrohlari tomonidan o‘ldirilgan. Offoqxo‘ja 

yana taxtga o‘tirgan. Offoqxo‘ja qonuniy sulola vakillarni hokimiyatdan ag‘dargan, kofirlar 

yordamida zo‘rlik bilan taxtni tortib olgan shaxs sifatida tarixda qolgan. Qalmoqlar Muhammad 

Amin bosqini uchun qasos olishga kelganlarida Yorkentda bo‘lgan qora tog‘li xo‘jalarning 

еtakchisi Doniyolxo‘ja ularga qo‘shilgan va buning evaziga qalmoqlardan Sharqiy Turkistonni 

boshqarish huquqini olib, Oq tog‘li xo‘jalar еtakchisi Axmadni asir sifatida Ilibo‘yiga olib 

ketilishiga erishgan76 . Hokimiyat yana qora tog‘li xo‘jalar qo‘ligi o‘tgan. 

